
Grad Novi Pazar 

Skupština grada 

Odbornička grupa SDA Sandžaka 

Novi Pazar 

10. maj 2023. godine  

 

P R E D S J E D N I K U 

SKUPŠTINE GRADA NOVOG PAZARA 

 

Na osnovu člana 44. stav 1. i člana 149. Statuta grada Novog Pazara („Službeni list 

grada Novog Pazara“, broj 6/19), člana 44. stav 1. i člana 138. stav 1. Poslovnika 

Skupštine grada Novog Pazara („Službeni list grada Novog Pazara“, broj 6/19) 

podnosimo PRIJEDLOG ODLUKE O PODNOŠENJU IZVJEŠTAJA O RADU STALNIH 

RADNIH TIJELA SKUPŠTINE GRADA NOVOG PAZARA, sa prijedlogom da se, 

shodno članu 109. Poslovnika Skupštine grada Novog Pazara, uvrsti u dnevni red i 

donese na sjednici Skupštine grada koja je zakazana za 10. maj 2022. godine. 

 

 

Predsjednik odborničke grupe 

mr. Ahmedin Škrijelj 

PRIJEDLOG 

 

Na osnovu člana 36. stav 1. i 3. Zakona o lokalnoj samoupravi („Službeni glasnik RS“, 

broj 129/2007, 83/2014 – dr. zakon, 101/2016 – dr. zakon i 47/2018), člana 50. stav 1. 

Statuta grada Novog Pazara („Službeni list grada Novog Pazara“, broj 6/19), člana 55. 

stav 1. i člana 137.  Poslovnika Skupštine grada Novog Pazara („Službeni list grada 

Novog Pazara“, broj 6/19), Skupština grada Novog Pazara na sjednici održanoj 10. 

maja 2023. godine, donosi 

ODLUKU  

O PODNOŠENJU IZVJEŠTAJA O RADU  STALNIH RADNIH TIJELA  

SKUPŠTINE GRADA NOVOG PAZARA 

Član 1. 

Obavezuje se predsjednica Skupštine grada Novog Pazra da, u roku od 15 dana od 

dana donošenja ove odluke, odbornicima dostavi službenu informaciju o: 

- konstituisanim stalnim radnim tijelima Skupštine grada sa datumima održavanja 

konstitutivnih sjednica za svako od radnih tijela;  

- stalnim radnim tijelima koja nisu konstituisana i razlozima nekonstituisanja istih; 

- broju održanih sjednica stalnih radnih tijela; 

- aktima koja su radna tijela razmatrala prije nego su ista uvrštena u dnevni red 

Skupštine grada. 

Član 2. 

Odluku objaviti u “Službenom listu grada Novog Pazara”. 

 

SKUPŠTINA GRADA NOVOG PAZARA 

Broj: 

U Novom Pazaru,10. maj  2023. godine 

 

 

P R E D S J E D N I K 

Dr. Anela Šemsović 

O B R A Z L O Ž E NJ E: 

Pravni osnov za donošenje odluke: 

Pravni osnov za donošenje ove odluke sadržan je u sledećim odredbama Zakona o 

lokalnoj samoupravi, Statuta grada Novog Pazara i Poslovnika Skupštine grada Novog 

Pazara, i to: 

- članu 36. stav 1. i 2. Zakona o lokalnoj samoupravi; 

- članu 50. stav 1. Statuta grada Novog Pazara; 

- članu 55. stav 1. i članu 137.  Poslovnika Skupštine grada Novog Pazara 

 

Razlozi za donošenje odluke: 

Zakonom o lokalnoj samoupravi, Statutom Grada Novog Pazara i Poslovnikom 

Skupštine grada propisana je obaveza osnivanja stalnih i povremenih radnih tijela radi 

prethodnog razmatranja pitanja o kojima odlučuje Skupština grada. 

Skupština grada Novog Pazara izabrala je radna tijela utvrđena Poslovnikom Skupštine 

grada Novog Pazara ali do danas nije poznato koliko je radnih tijela konstituisano i da li 

ona zasijedaju i vrše svoju zakonom propisanu obavezu. 

Dostavljanjem izvještaja predviđenih ovim aktom, odbornici će imati priliku da dobiju 

službenu informaciju te da se na osnovu iste odrede i eventualno pokrenu pitanje 

odgovornosti zbog nekonstituisanja radnih tijela ili njihovog nerada. 

Usvajanjem ovog zaključka uvodi se transprentnost u radu Skupštine i tijela koja ona 

obrazuje i formira a ujedno i sistem interne kontrole a sve u cilku čuvanja i jačanja 

dostojanstva i kredibiliteta Skupštine grada kao najvišeg organa vlasti u Novom Pazaru 

preko koga se vrše osnovne funkcije lokalne vlasti. 

 

Objašnjenje pojedničanih rješenja propisanih ovim aktom: 

Član 1: Utvrđuje se obaveza predsjedniku Skupštine da u ostavljenom roku 

odbornicima dostavi službene informacije koje se odnose da konstituisanje i rad radnih 

tijela Skupštine grada 

Član 2: Propisana je obaveza objavljivanja ovog akta u „Službenom listu grada Novog 

Pazara“. 

 

Finansijska sredstva za sprovođenje ove odluke nisu potrebna 

 

 


